
Sampun sakmesthinipun kadados kawula kang alit lan ringkih kita sadaya
kedah mbudhidhaya lan ningkataken raos puji dalasan syukur dhumateng
ngarso dalem Allah subhanahu wata'ala kalawan samudayanipun nikmat,
peparing lan anugerahipun.

Shalawat lan salam mugi tansah kaparingaken Allah subhanahu wataala.
dhumateng junjungan kita Rasulullah Muhammad shallallahu ‘alaihi

wasallam, para kulawarga, sahabat, lan sadaya tiyang ingkang mituhu
ndherek dhawuhipun. Amin.

Mangga, kita ningkataken raos taqwa dhumateng Allah subhanahu
wataala kanthi netepi perintah-perintahipun lan nebihi sedaya awisan-
awisanipun.

Allah Ta'ala paring pangandikan,

“He para wong Mukmin kabeh, sira padha wedia ing Allah kalawan sajatining
wedi, lan sira aja padha mati, kajaba mati Islam.” (QS. Ali Imran: 102)

Jamaah shalat Jumat rahimakumullah,

Qanaah menika sebutanipun tiyang jawi inggih punika “narimo ing
pandum,” tegese narimo ing panduming Allah subhanahu wata'ala tumrap
piyambakipun sepinteno kemawon wujud lan rupanipun. Sok sintena
kaparingan sifat meniko, estu piyambakipun piyantun kang begjo
kemayangan.

Rasulullah shallallahu ‘alaihi wasallam paring sabda saking riwayat
sahabat Fudhalah bin Ubaid Al-Anshari,

“Begjo kemayangan wong kang dituduhaken marang Islam, lan panguripane
sederhana lan deweke nrimo.” (HR. At-Tirmidzi No. 2349)

Punapa saget mekaten? amargi raos ganaah punika saged nuwuhaken

katentreman utawi karaharjaning gesang. Kanthi ganaah manungsa
lajeng tansah emut dhumateng Allah subhanahu wata'ala lan
piyambakipun badhe ngrumaosi bilih punapa perkawis engkang dipun
hasilaken menika peparing saking ngarsanipun Allah subhanahu wata‘ala
lan dados jatahipun.

Jamaah shalat Jumat rahimakumullah,

Ing antawise faedah gqanaah nggih punika saget ngiyati iman lan ngiyati
tsigah (pracaya) dhumateng kuaosipun Allah Ta’ala. Sakbanjur manahipun
tiyang iman saya ridha dhumateng katemtuanipun lan panduming Allah.

Sok sintena ganaah marang jatah rezekine, mula tiyang niku naminipun
mukmin gani’ (mukmin kang ganaah). Dhewekipun yakin bilih Allah
sampun anjamin rezeki sadaya hamba lan Allah hambagi miturut
hikmahipun ngantos tiyang gani’ menika mboten gadhah punapa-punapa.

Imam Ahmad bin Hambal paring nasehat, “Dina kang paling mbungahake
awakku nalikane ana ing wektu esuk ora ndhuweni punapa-punapa.”

Imam Hasan ugi paring nasehat, “Sing diarani wong kayak ciyut yakine yaiku
wong kang luwih percaya marang apa wae sing ana ing manungsa liyan
tinimbang apa sing digadhahi Allah Ta'ala.”

Nalika kasebut firmanipun Allah,

R N A O VR T (LTI Ol IR P SURPSIIE PIp
b ol 52w s b s aisdll (ais 305 (5 5) 55 Ge WHLe J# 2
P S -
SHEERI Y
“Sing sapa nindakake laku becik, padha uga priya utawa wanita, lan dheweke
iku iman, mesthi Ingsun bakal maringi panguripan kang kapenak ana ing

donya, sarta Ingsun bakal nyampurnakake ganjarane kalawan kang luwih
becik, tinimbang karo barang kang wus tau ditindakake.” (QS. An-Nahl: 97)

Para alim ahli tafsir, sahabat Ali bin Abi Thalib, Ibnu Abbas lan Imam
Hasan paring penjelasan bilih maksudipun panggesangan kang sae nggih

punika antawisipun Qanaah.

Kanthi menika Ibnu Jauzi paring nasehat, “Sapa kang ndhuweni ganaah
bakal sae panguripane lan sapa kang rakus bakal dawa cilakane.”

Jamaah shalat Jumat rahimakumullah,

Qanaah ugi hanggadhahi faedah nggih punika kagolong syukur
dhumateng Dzat kang paringi nikmat, Allah Ta'ala. Pramila Rasulullah
Muhammad shallallahu ‘alaihi wasallam paring dhawuh,

“Dadio wong kang wara’ (ngati-ati) mula bakal dadi ahli ibadah, dadio wong
kang ganaah mula bakal dadi ahli syukur.” (HR. Ibnu Majah No.4217)

Tiyang ganaah menika maringi faedah pikantuk kemenangan lan
kabingahan. Rasulullah shallallahu ‘alaihi wasallam paring dawuh,

“Saktemene begja wong kang pasrah marang Allah (mlebu Islam), banjur

diparingi rezeki kang nyukupi lan narimo ing pandum marang panduming
Allah Ta‘'ala.” (HR. Muslim No. 1054)

Jamaah shalat Jumat rahimakumullah,

Mekaten materi khutbah Jumat ingkang saget kawula aturaken, mugi
saget dados pitutur kang manfaat lan nasehat kang minulya kagem
khatib pribadi lan jamaah samudayanipun.

